
Strategjia e Mbrojtjes rrjedh nga legjislacioni në fuqi, i bazuar në mandatin e ri të Ministrisë së Mbrojtjes dhe Forcës së Sigurisë të Kosovës. Po ashtu, ajo mbështetet në Strategjinë e Sigurisë së Kosovës dhe në perspektivën e integrimit të Republikës së Kosovës në organizmat rajonalë dhe ndërkombëtarë të fushës së mbrojtjes dhe të sigurisë.

Objektivat e Strategjisë së Mbrojtjes janë përcaktuara duke u bazuar në interesat shtetërore. Këto objektiva do të përmbushen në planin afatmesëm dhe afatgjatë. Niveli i përmbushjes së tyre do të bëhet në përputhje me prioritetin e interesave kombëtare, me kërkesat njerëzore, materiale dhe financiare që lidhen me to, si dhe mundësitë konkrete në zhvillim të Republikës së Kosovës në periudhën afatmesme.

Strategjia e Mbrojtjes e Republikës së Kosovës është miratuar nga Qeveria, me propozim të Ministrit të Mbrojtjes. Zbatimi i Strategjisë së Mbrojtjes mbështetet me Planin e Veprimit, i cili përfshin të gjitha institucionet e mbrojtjes dhe të sigurisë në nivel vendi.

Pas hartimit të draftit fillestar nga Grupi Punues ndër-institucional sipas Rregullores së Punës së Qeverisë, drafti i hartuar i Projekt –Strategjisë së Mbrojtjes  i është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Projekt –strategjia përkatëse.

Finalizimi i këtij projekti është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit me organizimin e takimit direkt në Ministrinë e Mbrojtjes është vlerësuar si mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, ka kontribuar drejtpërdrejtë në përmirësimin e cilësisë së projekt strategjisë përkatëse.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike te publikuar ne web faqen e MM-së. Konsultimi i këtij draft  Dokumentit është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Ecuria procesit të konsultimit

Pas përmbylljes së procesit të konsultimit paraprak ( sipas Rregullores së Punës së Qeverisë Nr. 09/2011, neni 7), Projekt-Strategjia e Mbrojtjes është publikuar për konsultim me publikun në platformën elektronike me datë 15.03.2023 dhe ka qenë e hapur për komente deri me datë 04.04.2023. 
Sipas Rregullores për standardet minimale të konsultimit publik, Projekt-Strategjia e Mbrojtjes është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për projekt-strategjinë, qëllimet, objektivat, opcionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Projekt-strategjinë, ka qenë që Ministria e Mbrojtjes, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së projekt-strategjisë përkatëse.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	0 Kontribues 

	2. Publikimi në ueb faqe/Platforma elektronike
	15 ditë pune 
	 0 Kontribues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MM nuk ka pranuar asnjë kontribut për draft strategjinë. 
Çështje tjera

Në fazën fillestare të draftimit të këtij projekti grupi punues ndër-institucional është mbështetur me kontribute edhe nga anëtar këshillues ndërkombëtar në kuadër të MM-së.
Hapat e ardhshëm

Projekt-Strategjia e Mbrojtjes, pas përmbylljes së procesit të konsultimit publik është finalizuar dhe miratuar nga Qeveria e Republikës së Kosovës.
SHTOJCA – tabela e detajuar me informatat për kontribuesit, arsyetimet për përgjigjet e pranuara dhe të refuzuara
	Emri   i organizatës /individit
	Koment i organizatës /individit
	Përgjigja nga Ministria
E pranuar plotësisht
E pranuar pjesërisht 
E refuzuar

	Sqarim nga Ministria 
(veçanërisht arsyet për të mos pranuar komente të caktuara)

